
Göklerde şihâb olurdu tâir

Yerlerde feriştelerdi sâir

Pertev saçarak gelirdi hurşîd

Dünyâlara serpilirdi hurşîd

Envâr dökerdi hâk-dâne

Elvân saçılırdı âsümâne

Birden ateşe dalardı âlem

Hurşîd yarıldı derdi âdem

Gûyâ ki nüzûl eder melâik

Yâhut ki suûd eder mehâlik

Bir velvele-i azâb içinde

Bin nâle-i ıztırâb içinde

Bir fikr-i safâ-meâle daldım

Emvâc-ı hayâl içinde kaldım

Birdenbire âh yârı gördüm

Ol dilber-i cân-şikârı gördüm

Sevdâlı bulutlara bürünmüş

Pertevler ile bana görünmüş

Gûyâ ki muhabbet-i mücessem!

Rûyunda safâ-yı dil müressem!

